
Abian emakumeen ahalduntze eta laneratze programa
irailaren 14an hasiko da

2026.07.30.- Andoaingo Udalak emakumeen ahalduntzea, gizarteratzea eta
lanerako sarbidea sustatzeko ABIAN programako talde berri bat jarriko du martxan
datorren irailaren 14an. Programak parte-hartzaileei laguntza eta orientazioa
eskainiko die, beren gaitasunak indartzeko eta etorkizuneko proiektu pertsonal zein
profesionaletan aurrera egiteko.

Taldea Andoaingo emakumeei zuzenduta dago, bereziki autoestimua eta konfiantza
indartu nahi dituztenei. Inguruko gizarte- eta lan-baliabideen inguruan arituko dira,
eta hala nahi dutenei laguntza eskainiko zaie ibilbide soziolaboral berri bati ekiteko.

Programa gune seguru, hurbil eta irisgarri gisa planteatu da; bertan emakumeek
elkarren esperientziak partekatzeko aukera izango dute, baita sareak sortzeko eta
askotariko laguntza jasotzeko aukera ere.

Programak irauten duen bitartean hainbat jarduera eta baliabide landuko dira:

e Talde-bilerak, parte-hartze dinamikekin, tailerrekin eta norbere burua hobeto
ezagutzeko zein esperientziak partekatzeko jarduerekin.

e Banakako laguntza eta orientazioa, parte-hartzaile bakoitzaren behar eta
helburuetara egokituta.

e Profil profesional desberdinak ezagutzeko aukerak, lan-munduari buruzko
ikuspegia zabaltzeko.

e Irteerak eta bisitak, inguruko baliabide, espazio eta aukerak bertatik bertara
ezagutzeko.

e Trebetasun digitalak lantzeko tailerrak, oinarrizko tresna digitalak erabiltzen
ikasi eta barne-hartze digitala sustatzeko.

e Elkarri laguntzeko emakumeen sarea, konfiantza, ahalduntzea eta elkartasuna
indartzeko.

Astelehen, asteazken eta ostegunetan izango dira hitzorduak, 9:30etik 13:00etara.

Programa irailaren 14an hasiko da, eta izen-ematea irekita dago jada.

Informazio gehiago eta izen-ematea: 604 553 769 telefono zenbakian.




	2026.07.30.- Andoaingo Udalak emakumeen ahalduntzea, gizarteratzea eta lanerako sarbidea sustatzeko ABIAN programako talde berri bat jarriko du martxan datorren irailaren 14an. Programak parte-hartzaileei laguntza eta orientazioa eskainiko die, beren gaitasunak indartzeko eta etorkizuneko proiektu pertsonal zein profesionaletan aurrera egiteko.

